REPUBLIKA E SHQIPERISE
KUVENDI
Komisioni pér Veprimtarité Prodhuese, Tregtiné dhe Mjedisin

Tirané mé, 22.01.2020 Dokument parlamentar

RAPORT
PER DEKRETIN NR. 11414, DATE 11.01.2020, TE PRESIDENTIT TE REPUBLIKES SE
SHQIPERISE, PER “KTHIMIN E LIGJIT NR. 92/2019 “PER DISA SHTESA DHE
NDRYSHIME NE LIGJIN NR. 9918, DATE 19.5.2008, “PER KOMUNIKIMET
ELEKTRONIKE NE REPUBLIKEN E SHQIPERISE”, TE NDRYSHUAR”

- Hyrje

Me dekretin nr. 11414, daté 11.01.2020, Presidenti i Republikés ka kthyer pér rishqyrtim né Kuvend
ligjin nr. 92/2019 “Pér disa shtesa dhe ndryshime né ligjin nr. 9918 dat€ 19.5.2008, “Pér komunikimet
elektronike né Republikén e Shqipérisé” t& ndryshuar”.

Projektligji “Pér disa shtesa dhe ndryshime né ligjin nr. 9918 daté 19.5.2008, “Pér komunikimet
elektronike n€ Republikén e Shqipérisé” t€ ndryshuar”, &shté njé€ propozim i Ké&shillit t&€ Ministrave, 1
cili ésht€ shqyrtuar, né cilésin€ e komisionit pérgjegj€s, nga Komisioni pér Veprimtarité Prodhuese,
Tregtin€ dhe Mjedisin, n€ mbledhjen e datés 16 dhjetor 2019.

Ligji 92/2019 &sht€ miratuar nga Kuvendi né seancén plenare té datés 18 dhjetor 2019.

- DISKUTIMI I DEKRETIT TE PRESIDENTIT NiE KOMISIONIN PER
VEPRIMTARITE PRODHUESE, TREGTINE DHE MJEDISIN

Komisioni pér Veprimtarité Prodhuese, Tregtiné dhe Mjedisin, né zbatim t& nenit 86 t€ Rregullores sé
Kuvendit, né cilésiné e komisionit pérgjegjés, shqyrtoi dekretin nr. 11414, daté¢ 11.01.2020, té
Presidentit t€ Republikés, né mbledhjen e datés 22 janar 2020.

Komisioni caktoi deputetin Arben P&llumbi relator pér dekretin.



Té pranishém né mbledhjen ¢ Komisionit ishin pérfagésues té Institucionit té Presidentit té
Republikés, Z. Bledar Dervishaj dhe Znj. Katrin Treska dhe pérfagésues t¢ AKEP-it, Z. Bleron Dokle
dhe Z. Jetmir Braho.

Arsyet e kthimit t€ ligjit nga Presidenti i Republikés u prezantuan né ményré t€ pérmbledhur nga
Késhilltari ligjor i Presidentit Z. Bledar Dervishaj.

Né dekretin e Tij, Presidenti i kérkon Kuvendit rishikimin e ligjit 92/2019 “Pér disa shtesa dhe
ndryshime né ligjin nr. 9918 daté 19.5.2008, “Pér komunikimet elektronike né Republikén e
Shqipérisé” té ndryshuar”, n€ ményré g€ t€ rivlerésohet s¢ bashku me ligjin nr. 91/2019, prej té cilit
kushtézohen ndryshimet, me qéllim pérfshirjen e rregullave strikte pér ngritjen e funksionimin e
organeve administrative t€ pavarura, rivlerésimin e nivelit t€ masave administrative t€ parashikuara né
analizg t€ realitetit ekonomik né t&€ cilin jané ngritur e funksionojné ofruesit e shérbimit t€ medies,
rishikimit té procesit t& vlerésimit dhe marrjes s€ masave administrative dhe ekzekutimit t€ tyre, si dhe
rivlerésimin e efektit t& drejtpérdrejté qé do t€ kené né pérditshmérin€ e punés s€ ofruesve t€ shérbimit
medietik elektronik nga parashikimet e reja ligjore.

Presidenti arsyeton se, né referim t€ géndrimit t€ mbajtur n€ arsyetimin e Dekretit nr.11413, daté
11.01.2020, t& Presidentit t€ Republikés, pér kthimin pér rishqyrtim t&€ ligjit nr. 91/2019 “Pér disa
ndryshime dhe shtesa né ligjin nr. 97/2013 “Pér mediet audiovizive né Republikén ¢ Shqipéris€” té
ndryshuar”, béhet e detyrueshme qé ligjvénési bashkarisht me shqyrtimin e ligjit nr. 91/2019, té
rishqyrtojé edhe ligjin nr. 92/2019, pasi kéto dy akte t€ reja ligjore jané pjes€ e s€ njéjtés paketé té
lidhura proceduralisht dhe materialisht me njéra- tjetrén.

Nése Kuvendi i1 Shqipérisé, do té€ shqyrtojé e miratojé Dekretin nr. 11413, daté 11.01.2020, pér
kthimin pér rishqyrtim té ligjit nr. 91/2019 “Pér disa ndryshime dhe shtesa né ligjin nr. 97/2013 “Pér
mediet audiovizive né Republikén e Shqipéris€” té ndryshuar”, kjo gjé ndikon dhe bén té detyrueshme
rishikimin dhe reflektimin e géndrimit edhe né ligjin nr. 92/2019 “Pér disa shtesa dhe ndryshime né
ligjiin nr. 9918 daté 19.5.2008, “Pér komunikimet elektronike n€ Republikén e Shqipéris€” té
ndryshuar.

N¢ arsyetimin e kthimit t€ ligjit nr. 91/2019, Presidenti i Republikés ka parashtruar argumente mbi
domosdoshmériné e rishikimit nga Kuvendi té sanksioneve financiare, ményrés sé vendimmarrjes,
organit g€ ka t€ drejté t€ marré vendimin, si dhe mbi ményrén e ekzekutimit té kétyre sanksioneve, apo
té masave t€ tjera ndéshkuese.

Shgetésimet pér pérhapjen e lajmeve t€ rreme, apo ndikimit negativ t€ dezinformimit, duhet té
adresohen né ményré té tillé qé ¢cdo mjet ligjor mbrojtés ndaj kétyre fenomeneve t€ mos rrezikojé né
asnjé rast, t€ vendosé né disbalancé, apo té krijojé rrezikun e keqpérdorimit t€ kétyre mjeteve ligjore
pér t& cenuar t€ drejtén pér informacion, liriné e shprehjes dhe t€ medies apo dhe liriné pér veprimtari
ekonomike, t€ drejta kéto q€ gézojné mbrojtje t€ posagme nga Kushtetuta dhe aktet ndérkombétare.

Ndérsa delegimi me ligj nj€ organi administrativ i kompetencave q€ Kushtetuta nuk ia lejon, mungesa
e transparencés né procedurén e vendimmarrjes, dhe aplikimi i sanksioneve disproporcionale dhe pa

kaluar né shqyrtimin gjyqésor, nuk &shté né balancé mes interesit publik pér mbrojtjen nga
lajmet/informacionet ¢ rreme, dhe té€ drejtés pér informim, lirisé sé shprehjes dhe zhvillimit té
aktivitetit ekonomik né€ fushén e publikimeve elektronike.

Né kété logjiké, edhe nenet 3 dhe 4 t€ ligjit nr. 92/2019, do t€ duhet té rivlerésohen né kuadér t&
rishqyrtimit nga ana e Kuvendit té Shqipérisé té dispozitave respektive té ligjit nr. 91/2019, lidhur me
masat ndaj ofruesve t&€ shérbimeve medietike né rastet e shkeljes té€ dispozitave ligjore.

Lidhur me arsyetimin e Presidentit, pérfagésuesi i AKEP-it, Z. Bleron Dokle, u shpreh se, bazuar né
pércaktimet e nenit 15 t& ligjit 9918/2008, AKEP-i éshté i vetmi institucion rregullator pérgjegjés pér
respektimin e kufizimeve pér pérmbajtjen e paligjshme q€ mund té publikojné ofruesit e shérbimeve
té¢ komunikimeve elektronike. Pra, ndryshimet né ligjin 92/2019 nuk synojné vendosjen e njé
rregullimi té ri ligjor, por synojné€ pé&rmirésimin e dispozitave ekzistuese té ligjit. Né kété kuadér,
ndryshimet n€ nenin 4 té ligjit, nuk synojné vendosjen e masave ndaj medies gé ofron shérbimin e
publikimit elektronik, por ndaj ISP-ve, pra operatoréve té¢ komunikimeve elektronike gé ofrojné
shérbimin ndaj kétyre medieve. Pra, masa administrative do té vendoset mbi operatorét, ISP-té, qé
ofrojné shérbimin e komunikimit elektronik dhe jo ndaj medies gé ofron shérbimin ¢ publikimit
elektronik. Kjo masé éshté né pérputhje té ploté me pérmbajtjen e nenit 137 té ligjit, i cili i jep té drejté
AKEP-it t&¢ marré masa ndaj ¢do ISP-je gé nuk respekton kufizimet pér pérmbajtjen e paligjshme. Por,
sipas nenit 2 t& ligjit, shqyrtimi apo vlerésimi i p&rmbajtjes sé njé fage on-line, nuk mund té béhet
AKEP-i, por nga organet kompetente té pércaktuara me ligj. Bazuar né vendimin administrativ té
organit té pércaktuar me ligj pér vlerésimin e kontentit, AKEP-i ka t& drejtén ligjore, sipas nenit 15 t&
ligjit ekzistues, pér marrjen e masave ndaj ISP-ve.

Pra, ndryshimet e miratuara me ligjin 92/2019 synojné pérmirésimin e dispozitave ekzistuese né ligjin
9918/2008, dhe jané né pérputhje me frymén e procedurés qé ndiget aktualisht nga AKEP-i.

Relatori u shpreh se, konstaton se né Dekretin e Tij, Presidenti nuk ka parashtruar asnjé argument té
genésishém lidhur me ndonjé problematiké kushtetuese apo ligjore, e cila do té pérbénte shkak pér
kthimin e ligjit pér rishgyrtim né Kuvend, por arsyetimin e Tij e lidh vetém me arsyet ¢ kthimit pér
rishqyrtim té ligjit 91/2019. Pér Kkété arsye, relatori propozoi rrézimin e Dekretit té Presidentit.

Né pérfundim té diskutimeve, Komisioni, me shumicén e votave t€ anétaréve t€ pranishém, vendosi
rrézimin e Dekretit t€ Presidentit t€ Republikés, nr. 11414, daté 11.01.2020, “Pér “kthimin e ligjit
92/2019 “Pér disa shtesa dhe ndryshime né ligjin nr. 9918 dat€ 19.5.2008, “Pér komunikimet
elektronike né Republikén e Shqipéris€” t€ ndryshuar” dhe ia pércjell pér votim seancés plenare.

